Kanpotik datozen

pertsonei ez genieke
eskatu behar bertakoon
oniritzia lortzen ez
duten arauak onartzea.

Lehenengo eta behin geure buruari
galdetu beharko genioke zer diren
“arauak”, zeintzuk diren eta zertan
datzaten. Bigarrenik, ea espainiar
pertsonek errespetatzen dituzten.

Zurrumurruaren esapidean, inplizituki
adierazi nahi da espainiar nazio-
tasuneko pertsonek arauak erres-
petatu egiten dituztela. Luis Barcenas
edo Ihaki Urdanagarinek errespetatzen
al dituzte? Meskita bat edo eliza
ebanjeliko bat eraikitzearen aurka
daudenak “arauak” errespetatzen al
dituzte, Konstituzioak esaten duenean
pertsonen askatasuna defendatu eta
errespetatu behar direla? Langileak
ustiatzen dituzten enpresariek “arau-
ak” errespetatzen al dituzte, xantaia
egiten dietenean soldata jaitsiko
dietela edo lanaldia luzatuko dietela?
Administrazioek edota gobernuek
sektore publikoko langileei paga
bereziak kentzen dizkietenean,
betetzen al dituzte “arauak”?
Irregularki, nahiz eta erroldaturik
egon, dauden etorkinei osasun
asistentzia jasotzeko eskubidea, 2000.
urteaz geroztik indarrean zegoena,
kentzen dien gobernuak “arauak”
errespetatzen al ditu?

Bizitzako hainbat alorretako jarreren

ildoak ez dira bateratzaileak, nahiz eta
gure gizartea anitza bezala definitu.
Aniztasuna gizarte ororen funtsezko
baldintza da, eta zer esanik ez gizarte
moderno batean. Hau dela eta,
kanpotik datozen pertsonentzat gizarte
honetara betetzen ez diren baldintzak
ezartzea ez da komenigarria. Horrela
egiten bada, etorkinei eskatzen zaien
nagusikeria ez da bidezkoa, bertakoei
ez baitzaie eskatzen.

Lorcan ezbeharrez hil ziren 12 etorkinei
buruzko artikulu batean, Manuel
Delgado antropologoak honako hau
adierazten zuen 2001. urtean: “Diskur-
tso baztertzaile zahar eta berrietan
errepikatu egiten da ea ‘beste
kulturetatik’ datozen etorkinak gure
gizartean dauden baloreak asimilatu
eta bereganatzeko gai ote diren”.

Agian, galdera beste bat izan beharko
luke. Planteatu beharko genukeen
galdera da ea geure gizarteak inposa-
tutako baloreak moldatzeko gai ote
garen gu geu; hau da, geure gizartean
bizitzari buruz eta gizakiari buruz
dauden printzipio abstraktuak, hala
nola askatasuna, berdintasuna, justizia
e.a. gure ideiekin eta bizitzako
praktikekin bateragarriak ote diren.

Ejidoko biztanleriak plastikozko zelaietan
lan egiten zuten marokoarren aurka
egindako erasoak gure gizartearen
ohituren barruan sartzen al ziren? Kide
batek delitu bat egiten duenean
komunitate osoari zigor kolektibo bat
ezartzea gure “arauen” barruan sartzen
al da? Zertan datza “bakoitzak bere
eskuz egin behar duela justizia” deritzon
burugabekeria hori? Non dago justizia
horrelako praktiketan? Ejidoko alkateak
etorkinei buruz zioen bezala: goizeko
seietan denak beharrezkoak dira, baina
arratsaldeko seitan denak soberan dau-
de, hau gure “arauen” barruan sartzen
al da?

Legea betetzeko, lehenengo ezagutu
egin behar da. Egia da legea ez
ezagutzeak berau ez betetzetik ez duela
salbuesten, baina heldu askok ez dute
ezagutzen eta legea hautsi egiten dute
jakin gabe; gainera askotan arbaso-
engatik jasotako ohituraz jokatzen dute.
Estatua da, bertako biztanleek, jatorria
edozein dela ere, legeen printzipio
garrantzitsuenak ezagutzearen
arduraduna. Etorkinentzat beharrezko
hezkuntzak doan eta derri-gorrezkoa
izan behar du, bertakoentzat den bezala.

Honek hizkuntzaren ezagupen minimo
bat eskatzen du. Honi nola aurre egin

eta ekarri ditzakeen gorabeherei buruz
hausnartzea izango zen immigrazio eta
integrazioaren departamentuaren
eginkizuna, identitate nazionala
kontrolatzearen helburutik askatuz.

(Tzventan Todorov. Barbaruei beldurra.)

